
Sang be, Noa em talfut kelewse
sang te. Sunbin-Got em kiin
dim e, Noa e kunum kiol kuw
kunum keko bomelei, e
Sunbin-Got em ibolow fukunin
kuw gelewemale kunum

alenale kale.




Sunbin-Got e kawtiw biilo
yetemeko, "Im ibolow e sili
sili nam kuw kai! Kawin dim
kale, i sakalaw keko, weng bo
bo kuw keko, teifuluko, ganomin
ibolow kuw kesomeliwi, alik

alik i atin kuw wa
@’ 7 wa kukuw
N"% % kuw kemaliw te.
Feinkal Itel mak
'// |/ ‘ kunum gel mak
/ TSN kukuw ken so

""“ kelomin so kunum

'» banim te.",

"“ angse kale.




Keko beli, Yawe e Noa elo bokolewomele:
"Kawin dim kaleem kunum waneng bi so,
im ganbin so, sakalaw keko, weng bo bo
kukuw so, be atin kuw fian kebe
kasike, ne ilo atin kuw banim
keyemoki te."




"Kasike kame, Noa, ku ais kok am siw fian
mak gelolewkal Gesomi, ais gom atew
kawin dim em eisneng mak kulusomi,

siw fem beem ais kok kut so

am so be be eisheng beso
gus kabilewolewka!”




Siw beem fian
e kanekote: Mili
dulum elote 150
mita, yelem
dulum e:

25 mita.

Siw em
tiakim e 15
mita kaneko te.

“"Keko beli, ku wanin akal
kuluko, siw tem dalolewkal
Samal im wanin akal,
kawtiw yukalem wanin akal,
awonh im wanin akal

kulolewkal”,
dangse kale.

Uneko, alik alik samal angom biim yanggus mak
kulu, imok mak kulu, siw tem da koyem koyem
keyemolewka! Mesik esik ok tom ilo kuiaw

‘\L keyemoke kasike.

Samal mesesem ikal mak kuluko, siw tem dalolewkal
Samal mali mak nem kiin dim e tokotoko so

kebiliw samal bi imkel kuw amen amen O
kuluko, imok ben kel so yanggus ben kel /953@
so Yemkal yemkal ben kel mak siw .@‘3‘\1@
tem elo da koyemolewka! .\§¢'¢%\ 7

Kate, mali samal nem kiin dim e ninik so kebiliw
samal bikati imikel kuw amen amen kuluko,

imok e, yanggus e, yemkal yemkal (O
makmak kuw kulolewkal o @@

Kelei, Noa so,
akalem aul
waneng biso, alik

alik i siw tem elo

unsiliw kasike, ok dang ok
fole fole kelewse be ilo
yeninba kese kale. [

Noa em itol e 600 keko,

auk teben em kayow e,

mali em guel ding kelei, abiil

so kawin so kaloko, ok inkalso

mak fuktem da telei, abiil

dim emikal ... Q

... suuk inkalso
mak mitse kale.
Suuk kuw man bom mene tak
mene tak belei, mililiw banim taw
banim, fu alew ding kese kale.






Angeko, ok fian be siw beelo alik gulok gulok uneko,
amgu fian sel dim alikum atin kuw kasi kolewse kale.
Feinkal Ok kut bomi, tiow kawin dim alakabiliw finik
so bin eisneng alik alik i atin kuw kuansiliw kale.




Beli, Yawe e siw beem tem biliw Noa
so, kut samal so, am samal so, alik alik
biim ibolow fukunse kale. Fukuneko,
inim fian mak ok tikin dim kel
dabalalei, e ok beelo daking dak
dak fong so fong
so kelewse kale.

Keko beli, Noa e ibolow
tiaktiak keko, bokolomele:
"Ok fole fole be singelet
ange sako?", angesomelei, e
awonh abim atew mak akal
dabalase kale.




Angei, auk teben kayow em mali em ketket ding
dane ding kabalak e, kawin be fein tiow kese kale.

Kelei, Yawe e Noa elo bokolewomele: %
“"Kame, ku so, kom muluwel so,

=) kom muluwel im kalel >
‘ kusel so, alik alik yu siw
tem be kolewko, §

Keko beli, weing dako, ilo
Noa e aik ayem kainbelei, Yawe
mak fakalasomi, elo "Weso! Seyo
samal so, awon so, dangse kale.
Sunbin-Got em kiin
dim e tokotoko kebiliw
samal alik alik im mutuk

e makmak makmak kuluko,

aik ayem beem dim ‘
dukusomi, . /

Yangeko, iti weng A
mak bokoyemomele:
"Nem yuso, alik A
finik so biliw biso, aliky”—— >
alik yulo dukuyemsi
kitakamin weng be diwkuw

diwkuw nam banimoke te.

Kasike kame, ne yuso,
yom dow mining alik a
alik iso, alik alik yulo g'
eisneng mak dukuko, yulo

kukuyemite: Nakalem weng "““
kitakamin weng be fein

diwkuw diwkuw boke te."



"Nem tele kawin A
dim tele beem A
mutuk be gawal

mak falal keli te. >
Gawal be yukam dim

bomelei, yu elo atemeko,

kal keliwete:

Nakalem kitakamin ® ‘
weng be akokow a
keko, nam koli te. Yu ’

temokoliw te! Ne [
yukamadarl:r)‘alalol‘:il ding " ‘;,%aa

dim e, gawal mak yukam
dim kel falalemoke te."



"Falalemoke ding A
dim e, nem yuso, A
samal iso, dukusi a

kitakamin weng beelo
ibolow fukunbomelii,
kilele aluwboki te. Feinkal

Ok dang fole fole mak
beemdiw iti teleko,
mesesem mesesm

finik so biliw bi nam
banim keyeme te."




Angeko, Sunbin-Got
e Noa so, em muluwel iso alik
ilo bamki so keyemeko, ilo

bokoyemomele: "Aul duku dak
duku dak, banso keko, kawin
dim kale gek gek kelina!”




"Keko beli, Noa em m
muluwel alemsal im wiin e kanekote:
Mak e Sem e, mak e Kam e, mak 67
Yafet ete te. Bomelei, Kam e Kenan
em alew kese kale. Kawin dim

kaleem kunum waneng
angom alik alik i Noa

em muluwel im
mining dow kuw te."




Feinkal
Sunbin-Got e kawin
dim kaleem kunum waneng ilo ibolow
mutuk fian kuw duyemkabe kasike, e
akalem Min makmak be ilo duyemse
te. Nimin kunum waneng ite mak
elo "Fein!”, dangiw tewe, i nam
banimiw kate, sunsun finik
so bin kulokoliw

Ulom 3:23 ibolow sili sili nam so kawtiw kebiliw kasike, }—
nu Sunbin-Got em kiin dim e inkal kuluko, akalem auk  |—
so kitil so dim em mit mewso nam unuw kasike. —

Ulom 6:23 Nimtew angom? Ibolow sili silinamemyane | —
kuan kemin ete te. Kate, Sunbin-Got e nulo nukalem |
Kamok Fian Kulais Yesus em wiin dim e yan banim sak  |—

misim kuw sunsun finik so bin duyemkabe te.

Kibulu 9:27 Yu kililinal Alik alik nu makmak ding kuw
kuaneko, Sunbin-Got em diwyemin dim kalo unokoluw te. |

Efesus 2:8,9 Nimtew angom? Yu bukeko, "Sunsun finik
kulomin em deiw kakamuma!”, anginba kekakawkabiliw
kate, Sunbin-Got e yulo sak misim kuw folok ibolow fian
be duyemeko, yulo sunsun finik kulomin deiw kel mo
koyemse kasike. Kaneko beli, mali kawtiw mak i ki keko, |__
ikalem wiin dawsuleko, "Kame num bukesuluw |

beem yan kulumal”, angeko, nam angiw te.




Ulom 10:9,10 Nimtew angom? Yom bontem dim ete mali
kawtiw ilo bokoyemomeliw: "Fein kuw! Yesus e Kamokim
Fian ete tel”, yangeko, yom ibolow tem ka kel kal
keliwete: "Sunbin-Got e Kulais elo fomkamin dim elo
dawkalfolei, e baba teinse tel!”, angeko, kal kebiw tewe, | __
Sunbin-Got e yom kakabiliw kuankemin deiw be bul gewsi |—
okiyemei, akalem sunsun finik so bin kulomin deiw ka kel {—

mo koyemoke kasike. Feinkal Num ibolow tem ka kel | —
Sunbin-Got elo "Fein!”, dangbu tewe, e nulo kiol kuw sen —
so banim kunum waneng keyemoke te. Keyemei, num  |—
bontem dim e kaim filel bokolomeluw: "Fein! Sunbin-Got [—
e Kulais Yesus num dim kaleelo dabalase te!”, angbuw [
tewe, Sunbin-Got e num kakabuluw kuankemin deiw be
bul gewsi okiyemei, nulo akalem sunsun finik so
kulomin deiw ka kel da koyemoke te.




Sion 3:16,17 Feinka! Sunbin-Got e kawin dim kaleem
kunum waneng ilo ibolow mutuk fian kuw duyemkabe | _
kasike, e akalem Min makmak be ilo duyemse te. Nimin | —
kunum waneng ite mak elo "Fein!”, dangiw tewe, i nam
banimiw kate, sunsun finik so bin kulokoliw te. —

Ku kilele kililolewka!l Sunbin-Got e akalem Min be kunum |—
waneng ilo geeyemomin beem dulum elo kawin dim kaleelo [—
dabalalinba kese kate, e elo dabalalei, e teleko, kawtiw [
im kuanomin deiw bul gewsi koleweko, ilo finik so bin [
deiw ka kel mo koyemomin talse te.




1 Sion 5:11-13 Sunbin-Got em angse weng be kanekote:
E akalem sunsun finik so sen mongom kayak Min em
kanese beem mongom ete nulo sunsun finik so bin
duyemse te. Duyemse kasike, Min eso fewtokobiliw
kunum waneng alik alik i fein sunsun finik so bin
kulukabiliw te. Kate, Sunbin-Got em Min eso fewtokoko,
kelinba kebiliw kawtiw i sunsun finik so bin nam kuliw te. [ _
Ne fut kale boko, Sunbin-Got em Min Yesus Kulais eso  |—
fewtokokabiliw kunum waneng yulo dabalayemi kasike, }—
yu fein kal keliwete: "Nu sunsun finik so bin kuluko, —

buluw kai”, angeko, kal kebiliw te. —

